
Ganesha Pratahsmarana

ஶ்ரீக³ணேஶப்ராத:ஸ்மரணம்

உத்திஷ்டோ²த்திஷ்ட² ஹேரம்ப³ உத்திஷ்ட² ப்³ரஹ்மணஸ்பதே ।
ஸர்வதா³ஸர்வத:ஸர்வவிக்⁴நாந்மாம் பாஹி விக்⁴நப ॥
ஆயுராரோக்³யமைஶ்வர்யம் மாம் ப்ரதா³ய ஸ்வப⁴க்திமத் ।
ஸ்வேக்ஷணாஶக்திராத்³யா தே த³க்ஷிணா பாது மம் ஸதா³॥
ப்ராத:ஸ்மராமி க³ணநாத²மநாத²ப³ந்து⁴ம்

ஸிந்தூ³ரபூரபரிஶோபி⁴தக³ண்ட³யுக்³மம் ।
உத்³த³ண்ட³விக்⁴நபரிக²ண்ட³நசண்ட³த³ண்ட³-

மாக²ண்ட³லாதி³ஸுரநாயகவ்ரு’ந்த³வந்த்³யம் ॥ 1॥
ப்ராதர்நமாமி சதுராநநவந்த்³யமாந-
மிச்சா²நுகூலமகி²லம் ச வரம் த³தா³நம் ।

தம் துந்தி³லம் த்³விரஸநாதி⁴பயஜ்ஞஸூத்ரம்
புத்ரம் விலாஸசதுரம் ஶிவயோ: ஶிவாய ॥ 2॥

ப்ராதர்ப⁴ஜாம்யப⁴யத³ம் க²லு ப⁴க்தஶோக-
தா³வாநலம் க³ணவிபு⁴ம் வரகுஞ்ஜராஸ்யம் ।

அஜ்ஞாநகாநநவிநாஶநஹவ்யவாஹ-

முத்ஸாஹவர்த⁴நமஹம் ஸுதமீஶ்வரஸ்ய ॥ 3॥
ஶ்லோகத்ரயமித³ம் புண்யம் ஸதா³ஸாம்ராஜ்யதா³யகம் ।
ப்ராதருத்தா²ய ஸததம் ய: படே²த்ப்ரயத: புமாந் ॥ 4॥
கராக்³ரே ஸத்ப்ரபா⁴ பு³த்³தி:⁴ கமலா கரமத்⁴யகா³ ।
கரமூலே மயூரேஶ: ப்ரபா⁴தே கரத³ர்ஶநம் ॥
ஜ்ஞாநரூபவராஹஸ்ய பத்நி கர்மஸ்வரூபிணி ।
ஸர்வாதா⁴ரே த⁴ரே நௌமி பாத³ஸ்பர்ஶம் க்ஷமஸ்வ மே ॥
தாரஶ்ரீநர்மதா³தூ³ர்வாஶமீமந்தா³ரமோதி³த ।
த்³விரதா³ஸ்ய மயூரேஶ து:³ஸ்வப்நஹர பாஹி மாம் ॥

ஶ்ரீக³ணேஶப்ராத:ஸ்மரணம்

வக்ரதுண்ட³ மஹாகாய ஸூர்யகோடிஸமப்ரப⁴ ।
நிர்விக்⁴நம் குரு மே தே³வ ஸர்வகார்யேஷு ஸர்வதா³॥
க³ணநாத²ஸரஸ்வதீரவிஶுக்ரப்³ரு’ஹஸ்பதீந் ।
பஞ்சைதாநி ஸ்மரேந்நித்யம் வேத³வாணீப்ரவ்ரு’த்தயே ॥
விநாயகம் கு³ரும் பா⁴நும் ப்³ரஹ்மவிஷ்ணுமஹேஶ்வராந் ।
ஸர்ஸ்வதீம் ப்ரணௌம்யாதௌ³ஸர்வகார்யார்த²ஸித்³த⁴யே ॥
அபீ⁴ப்ஸிதார்த²ஸித்³த்⁴யர்த²ம் பூஜிதோ ய:ஸுராஸுரை: ।
ஸர்வவிக்⁴நஹரஸ்தஸ்மை க³ணாதி⁴பதயே நம:॥
அக³ஜாநபத்³மார்கம் க³ஜாநநமஹிர்நிஶம் ।
அநேகத³ம் தம் ப⁴க்தாநாமேகத³ந்தமுபாஸ்மஹே ॥
நமஸ்தஸ்மை க³ணேஶாய யத்கண்ட:³ புஷ்கராயதே ।
யதா³போ⁴க³த⁴நத்⁴வாந்தோ நீலகண்ட²ஸ்ய தாண்ட³வே ॥
கார்யம் மே ஸித்³தி⁴மாயாது ப்ரஸந்நே த்வயி தா⁴தரி ।
விக்⁴நாநி நாஶமாயாந்து ஸர்வாணி ஸுரநாயக ॥
நமஸ்தே விக்⁴நஸம்ஹர்த்ரே நமஸ்தே ஈப்ஸிதப்ரத³ ।
நமஸ்தே தே³வதே³வேஶ நமஸ்தே க³ணநாயக ॥
॥ இதி ஶ்ரீக³ணேஶப்ராத:ஸ்மரணம் ॥

